ԱՄՓՈՓԱԹԵՐԹ
««ԶԻՆՎՈՐԱԿԱՆ ԾԱՌԱՅՈՒԹՅԱՆ ԵՎ ԶԻՆԾԱՌԱՅՈՂԻ ԿԱՐԳԱՎԻՃԱԿԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ

	1. ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅՈՒՆ
	30.07.2025թ.

	
	01/24/6378-2025

	Առաջարկություններ և դիտողություններ չկան
	Ընդունվել է

	2. ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	05.08.2025թ.

	
	01/17624-2025

	Առաջարկություններ և դիտողություններ չկան
	Ընդունվել է

	3. ՎԱՐՉԱՊԵՏԻ ԱՇԽԱՏԱԿԱԶՄԻ ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ԳՐԱՍԵՆՅԱԿ
	06.08.2025թ.

	
	42/43.6/25766-2025

	1. Նախագծի 1-ին հոդվածով առաջարկվում է «Քաղաքացիական ծառայության մասին» օրենքի  (այսուհետ նաև՝ Օրենք) 15-րդ հոդվածը լրացնել նոր` 4-րդ մասով՝ «Զինվորական ծառայության և զինծառայողի կարգավիճակի մասին» օրենքի 22-րդ հոդվածի 8-րդ մասի հիման վրա պարտադիր զինվորական ծառայության զորակոչից տարկետման իրավունքի հավակնող քաղաքացիները քաղաքացիական ծառայության մասնագիտական պաշտոններում նշանակվում են ոչ մրցութային կարգով, իսկ պաշտոն զբաղեցնելու կարգը և դեպքերը սահմանում է Կառավարությունը:         Նախագծով առաջկվող կարգավորումը խնդրահարույց է մի շարք առումներով։ Մասնավորապես՝
    1․ Նախագծով առաջարկվող փոփոխության արդյունքում առաջանալու է անհավասար իրավիճակ և խտրականություն հանրային ծառայության անցնելու իրավունքի կիրառման ընթացքում, քանի որ դրանով խախտվելու է Սահամանդրության 49-րդ հոդվածով ամրագրված դրույթը՝ յուրաքանչյուր քաղաքացի ունի ընդհանուր հիմունքներով հանրային ծառայության անցնելու իրավունք: Ինչպես նաև Վերանայված Եվրոպական սոցիալական խարտիայի 1-ին մասի 20-րդ կետի համաձայն՝ բոլոր աշխատողները զբաղվածության և աշխատանքի հարցերում ունեն հավասար հնարավորությունների և հավասար վերաբերմունքի իրավունք՝ առանց սեռական խտրականության։ Խտրականության արգելքը սահմանված է նաև Սահմանադրության 29-րդ հոդվածով, որի համաձայն՝ խտրականությունը, կախված սեռից, ռասայից, մաշկի գույնից, (..), ազգային փոքրամասնությանը պատկանելությունից, գույքային վիճակից, ծնունդից, հաշմանդամությունից, տարիքից կամ անձնական կամ սոցիալական բնույթի այլ հանգամանքներից, արգելվում է: 

	Ընդունվել է

	     2․ 2014 թվականից հանրային ծառայության ոլորտում մեկնարկած բարեփոխումների հիմնական նպատակը առանց մրցույթի համալրման կարգավորումները վերացնելն էր, քանի որ առանց մրցույթի համալրման կարգավորումը պարունակում է կոռուպցիոն ռիսկեր, որոնք բազմաթիվ անգամներ  արձանագրվել են, ինչի պատճառով էլ  միջազգային հարթակներում Հայաստանի Հանրապետությունը մշտապես ստացել է ցածր գնահատական։ Բացի այդ, ստացվում է այնպես, որ առանց այն էլ պարտադիր զինվորական ծառայության զորակոչից տարկետման իրավունք ստացած քաղաքացիներին տրվում է նաև հավելյալ արտոնություն։ Մինչդեռ սույն կարգավորմամբ առաջարկվող փոփոխությունը հակասում է նաև Օրենքի 8-րդ հոդվածի 2-րդ մասով սահմանված պահանջներին, քանի որ Օրենքը որևէ արտոնություն չի նախատեսում հավելյալ բարձրագույն կրթության համար։ Տվյալ պաշտոնի անձնագրի պահանջները բավարարող քաղաքացիները հավասար իրավունքներ ունեն տվյալ թափուր պաշտոնի համար հայտարարված մրցույթին մասնակցելու համար։
	Ընդունվել է

	Քաղաքացիական ծառայությունը արժանիքահեն, կարիերային առաջընթացով բնութագրվող, քաղաքական չեզոքություն պահանջող մասնագիտական գործունեություն է՝ հիմնված հանրային ծառայության հիմնական սկզբունքների վրա։ Օրենքի 8-րդ հոդվածով սահմանվում են քաղաքացիական ծառայության պաշտոններ զբաղեցնելու պահանջները և ընթացակարգը։ Օրենքի 15-րդ հոդվածով սահմանվում են Քաղաքացիական ծառայության պաշտոն զբաղեցնելու առանձնահատուկ դեպքերը առանձնահատկություն ունեցող ծառայությունների համար, սակայն Նախագծով առաջարկվող փոփոխությունը ոչ թե սահմանում է առանձնահատկություններ, այլ արտոնյալ պայմաններ է ստեղծում որոշակի խմբի համար, ինչը հակասում է Սահմանադրությամբ և հանրային ծառայության օրենսդրությամբ ամրագրված դրույթներին, ինչպես նաև խախտվում են   հանրային ծառայության արժանիքահենության և քաղաքացիների համար հանրային ծառայության հավասար մատչելիության սկզբունքները։ 
	Ընդունվել է

	Միաժամանակ հայտնում ենք նաև, որ Քաղաքացիական ծառայության պաշտոնները դասակարգվում են խմբերի՝ ելնելով այդ պաշտոնները զբաղեցնող անձանց աշխատանքի կազմակերպման և ղեկավարման պատասխանատվության, որոշումներ կայացնելու լիազորությունների, գործունեության ազդեցության, շփումների և ներկայացուցչության, խնդիրների բարդության և դրանց լուծման, ինչպես նաև մասնագիտական գիտելիքների և կոմպետենցիաների տիրապետման տեսանկյունից ներկայացվող պահանջներից: Օրենքի 6-րդ հոդվածի 3-րդ մասի համաձայն՝ Քաղաքացիական ծառայության մասնագիտական պաշտոնների խումբը դասակարգվում է 1-ին, 2-րդ, 3-րդ, 4-րդ, 5-րդ, 6-րդ, 7-րդ և 8-րդ ենթախմբերի: Քաղաքացիական ծառայության մասնագիտական պաշտոնների 6-րդ, 7-րդ և 8-րդ ենթախմբերի պաշտոններ զբաղեցնելու համար բարձրագույն կրթություն չի պահանջվում։ Վերլուծելով և համադրելով կարգավորումները՝ հայտնում ենք, որ Նախագծով միևնույն հարթության վրա են դիտարկվում մասնագիտական պաշտոնների բոլոր ենթախմբերը, այնինչ՝ Օրենքով հստակ նշված են այդ ենթախմբերի տարանջատումները և այդ ենթախմբերով պաշտոններ զբաղեցնելու համար սահմանված պահանջները։
Վերոգրյալի հաշվառմամբ՝ գտնում ենք, որ նախագծային կարգավորումները խնդրահարույց են և չեն բխում Սահմանադրության, Վերանայված Եվրոպական սոցիալական խարտիայի և հանրային ծառայության ոլորտի օրենսդրության պահանջներից։
	Ընդունվել է

	4. Պաշտպանության նախարարություն
	10.10.2025թ. 

	
	ՊՆ/510/11925-2025

	2025 թվականի հուլիսի 28-ի Ձեր N 01/18.2/23985-2025 գրությամբ ներկայացված ««Զինվորական ծառայության և զինծառայողի կարգավիճակի մասին» օրենքում լրացումներ կատարելու մասին» ՀՀ օրենքի նախագծի քննարկման արդյունքներով հայտնում եմ, որ օրենքի նախագծի 2-րդ հոդվածի համաձայն օրենքում Հայաստանի Հանրապետության կառավարության կոնկրետ որոշմամբ (12.04.2018թ. N 451-Ն) սահմանված հարաբերություններին հղում տալը հակասում է «Նորմատիվ իրավական ակտերի մասին» օրենքի 17-րդ հոդվածի 3-րդ մասի պահանջներին, որի կապակցությամբ առաջարկում ենք օրենքի 22-րդ հոդվածում լրացվող 8-րդ մասը շարադրել հետևյալ բովանդակությամբ.	
	«8. Սույն հոդվածի 5-րդ մասով սահմանված՝ որպես գիտության և կրթության բնագավառներում նշանակալի նվաճում՝ աշխարհի լավագույն բարձրագույն ուսումնական հաստատությունների ակադեմիական վարկանիշավորման համալսարանների ակադեմիական ընդհանուր ցանկի առաջին տասնյակում ընդգրկված ուսումնական հաստատությունում ասպիրանտական կրթական ծրագրով սովորելու համար տարկետում ստացած և ուսումնառությունն ավարտած քաղաքացուն տարկետման ժամկետի ավարտից հետո պարտադիր զինվորական ծառայության զորակոչից տարկետում կարող է տրվել Հայաստանի Հանրապետության կառավարության որոշմամբ՝ Հայաստանի Հանրապետության կառավարության կողմից նշված վայրում և պայմաններով աշխատելու համար: Հայաստանի Հանրապետության կառավարության կողմից նշված վայրում և պայմաններով աշխատելու համար պարտադիր զինվորական ծառայության զորակոչից տարկետում տրամադրելու կարգ և պայմանները սահմանվում են Հայաստանի Հանրապետության կառավարության որոշմամբ:»:	
	««Քաղաքացիական ծառայության մասին» օրենքում լրացում կատարելու մասին» ՀՀ օրենքի նախագծի վերաբերյլ առաջարկություններ չունենք:

	Չի ընդունվել
Տրված հղումը համապատասխանում է «Նորմատիվ իրավական ակտերի մասին» օրենքի 17-րդ հոդվածի 3-րդ մասի պահանջներին, իսկ միայն ասպիրանտական կրթական ծրագրով ավարտողներին տրամադրել առաջարկվող հիմքով տարկետում չի բխում առաջարկվող փոփոխությունների տրամաբանությունից, քանի որ առաջարկվող տարկետման նոր համակարգով հնարավորություն է ընձեռնվում առանձ պետության կողմից ֆինանսական լրացուցիչ ներդրումների գիտության, տնտեսության,  քաղաքացիական ծառայության և այլ ոլորտներում ներգրավել մասնագետների, իսկ միայն ասպիրանտուրա ավարտածներին ներգրավվելը գործընթացը կդարձնի ոչ ամբողջական, քանի որ միայն ասպիրանտական կրթությամբ չէ որ քաղաքացիները դառնում են մասնագետներ:


	5. Արդարադատության նախարարություն
	29.10.2025թ.

	
	/27.0.01/48265-2025

	1. «Զինվորական ծառայության և զինծառայողի կարգավիճակի մասին» օրենքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ 1) 1-ին և 2-րդ հոդվածներով նախատեսվում է՝ «Հոդված 1. «Զինվորական ծառայության և զինծառայողի կարգավիճակի մասին» օրենքի (այսուհետ՝ Օրենք) 19-րդ հոդվածի 1-ին մասի «28 տարին լրանալը» բառերը փոխարինել «մինչև 29 տարին լրանալը, 8-րդ մասով պարտադիր զինվորական ծառայության զորակոչից տարկետում ստացած քաղաքացիները՝ մինչև 32 տարին լրանալը,» բառերով, իսկ «համապատասխանաբար 27, 28» բառերը փոխարինել «համապատասխանաբար 27, 29, 32» բառերով:
Հոդված 2. Օրենքի 22-րդ հոդվածը լրացնել նոր՝ 8-րդ մասով հետևյալ բովանդակությամբ «8. Հայաստանի Հանրապետության կառավարության որոշմամբ պարտադիր զինվորական ծառայության զորակոչից տարկետում տրվում է նաև Հայաստանի Հանրապետության կառավարության 2018 թվականի ապրիլի 12-ի N 451-Ն որոշման հավելվածի 9.1-ին կետով սահմանված նվաճումների հիման վրա պարտադիր զինվորական ծառայության զորակոչից տարկետում ստացած և համապատասխան կրթական ծրագրով ուսումը ավարտած քաղաքացիներին՝ Հայաստանի Հանրապետության կառավարության կողմից նշված վայրում և պայմաններով աշխատելու համար: Հայաստանի Հանրապետության կառավարության կողմից նշված վայրում և պայմաններով աշխատելու համար պարտադիր զինվորական ծառայության զորակոչից տարկետում տրամադրելու կարգը և պայմանները սահմանում է Հայաստանի Հանրապետության կառավարությունը:»:
	Նախագիծ 1-ի 1-ին հոդվածով նախատեսվող փոփոխությունների արդյունքում Օրենքի 19-րդ հոդվածի 1-ին մասը կշարադրվի հետևյալ խմբագրությամբ․
«1․ Պարտադիր զինվորական ծառայությունը կազմակերպվում է զորակոչի միջոցով։ Զորակոչի ենթակա են 18 տարին լրացած արական սեռի և կամավոր հիմունքներով պարտադիր զինվորական ծառայություն անցնելու համար դիմած իգական սեռի քաղաքացիները` մինչև 27 տարին լրանալը, իսկ սույն օրենքի 22-րդ հոդվածի 5-րդ և 7-րդ մասերով պարտադիր զինվորական ծառայության զորակոչից՝ գիտության և կրթության բնագավառներում տարկետում ստացած քաղաքացիները՝ մինչև 29 տարին լրանալը, 8-րդ մասով պարտադիր զինվորական ծառայության զորակոչից տարկետում ստացած քաղաքացիները՝ մինչև 32 տարին լրանալը, ինչպես նաև բարձրագույն ուսումնական հաստատությունում ուսումնառության ընթացքում զինվորական պատրաստություն անցած ու պահեստազորի սպայական կազմ որակավորված արական սեռի և կամավոր հիմունքներով պարտադիր զինվորական ծառայություն անցնելու համար դիմած իգական սեռի քաղաքացիները` մինչև 35 տարին լրանալը (այսուհետ` պահեստազորի սպայական կազմ): Հայտարարված զորակոչին պարտադիր զինվորական ծառայության ենթակա են նաև այն քաղաքացիները և պահեստազորի սպայական կազմը, որոնց համապատասխանաբար 27, 29, 32 և (կամ) 35 տարին լրանում է տվյալ զորակոչի շրջանակներում զինված ուժերի համալրման ժամկետի ընթացքում:»։
Նկատի ունենալով, որ վերոնշյալ փոփոխությունները վերաբերում են Օրենքի 22-րդ հոդվածի 5-րդ մասով սահմանված գիտության, կրթության, մշակույթի, արվեստի և սպորտի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետման ժամկետներին, ապա համապատասխան փոփոխություններ կատարելու անհրաժեշտություն կառաջանա նաև Հայաստանի Հանրապետության կառավարության 2018 թվականի ապրիլի 12-ի N 451-Ն որոշման հավելվածի 10-րդ կետում։
Անդրադառնալով Նախագիծ 1-ի 2-րդ հոդվածով նախատեսվող լրացման բովանդակությանը՝ առաջարկում ենք այն դիտարկել որպես Օրենքի 22-րդ հոդվածի 3-րդ մասի 1.1-ին կետ նախատեսելու հարցը՝ նկատի ունենալով, որ լրացման արդյունքում տարկետման հիմքը  նպատակային ուսումնառությունն է:
	Մասամբ է ընդունվել
Օրենքի կիրարկումն ապահովվող միջոցառումների ցանկում կնախատեսվի նաև համապատասխան փոփոխություն ՀՀ կառավարության 2018 թվականի ապրիլի 12-ի N 451-Ն մեջ:
Առաջարկվող տարկետման նոր համակարգը իր բնույթով և բովանդակությամբ նպատային ուսումնառություն համար տարկետում չէ, հետևաբար լրացումը Օրենքի 22-րդ հոդվածի 3-րդ մասի 1.1-ին կետով նախատեսելը հիմնավորված չէ:

	2. «Քաղաքացիական ծառայության մասին» օրենքում լրացում կատարելու մասին» օրենքի նախագծի (այսուհետ Նախագիծ 2) 1-ին հոդվածի համաձայն՝ նախատեսվում է «Քաղաքացիական ծառայության մասին» (այսուհետ՝ Օրենք) 15-րդ հոդվածը լրացնել նոր՝ 4-րդ մասով հետևյալ բովանդակությամբ «4. «Զինվորական ծառայության և զինծառայողի կարգավիճակի մասին» օրենքի 22-րդ հոդվածի 8-րդ մասի հիման վրա պարտադիր զինվորական ծառայության զորակոչից տարկետման իրավունքի հավակնող քաղաքացիների քաղաքացիական ծառայության մասնագիտական պաշտոնների նշանակվում են ոչ մրցութային կարգով, իսկ պաշտոն զբաղեցնելու կարգը և դեպքերը սահմանում է Կառավարությունը:»:
Վերոնշյալ լրացման կապակցությամբ հարկ ենք համարում նշել հետևյալը․
Օրենքի 15-րդ հոդվածի՝ նոր լրացվող 4-րդ մասով նախատեսվող կարգավորումն ուղղակիորեն բխում է Նախագիծ 1-ի 2-րդ հոդվածով նախատեսվող դրույթից։ Այսինքն, ստացվում է, որ Նախագիծ 1-ի 2-րդ հոդվածի նպատակը Որոշման հավելվածի 9․1-ին կետով սահմանված նվաճումների հիման վրա պարտադիր զինվորական ծառայության զորակոչից տարկետում ստացած և համապատասխան կրթական ծրագրով ուսումը ավարտած քաղաքացիներին կրկին տարկետում տալն է՝ պայմանով, որ վերջիններս աշխատեն Հայաստանի Հանրապետության կառավարության կողմից նշված վայրում և պայմաններով, ինչը, համաձայն Նախագիծ 2-ի 1-ին հոդվածով նախատեսվող կարգավորման, հանդիսանալու է վերոնշյալ հիմքով տարկետման իրավունքի հավակնող քաղաքացիներին ոչ մրցութային կարգով քաղաքացիական ծառայության մասնագիտական պաշտոնների նշանակելը։ Տվյալ դեպքում պարզաբանման կարիք ունի այն հարցը, թե Նախագիծ 1-ի 2-րդ հոդվածում և Նախագիծ 2-ի 1-ին հոդվածում նշված Կառավարության կողմից ընդունվող ենթաօրենսդրական նորմատիվ իրավական ակտերի կարգավորման առարկան արդյո՞ք նույնը չի և արդյո՞ք առանձին որոշումներ ընդունելու անհրաժեշտություն կա։
Անդրադառնալով Նախագիծ 2-ի 1-ին հոդվածով նախատեսվող լրացմանը՝ անհրաժեշտ ենք համարում անդրադառնալ հետևյալ իրավակարգավորումներին․
 «Հանրային ծառայության մասին» օրենքի 6-րդ հոդվածի 1-ին մասի համաձայն՝ Քաղաքացիական ծառայության պաշտոնները դասակարգվում են խմբերի՝ ելնելով այդ պաշտոնները զբաղեցնող անձանց աշխատանքի կազմակերպման և ղեկավարման պատասխանատվության, որոշումներ կայացնելու լիազորությունների, գործունեության ազդեցության, շփումների և ներկայացուցչության, խնդիրների բարդության և դրանց լուծման, ինչպես նաև մասնագիտական գիտելիքների և կոմպետենցիաների տիրապետման տեսանկյունից ներկայացվող պահանջներից: Նույն հոդվածի 2-րդ և 3-րդ մասերի համաձայն՝ քաղաքացիական ծառայության պաշտոնները ըստ խմբերի դասակարգվում են ղեկավար պաշտոնների և մասնագիտական պաշտոնների, իսկ մասնագիտական պաշտոնների խումբը դասակարգվում է 1-ին, 2-րդ, 3-րդ, 4-րդ, 5-րդ, 6-րդ, 7-րդ և 8-րդ ենթախմբերի: Ընդ որում, Օրենքի 7-րդ հոդվածի համաձայն՝ մասնագիտական պաշտոնների խմբի 6-րդ, 7-րդ և 8-րդ ենթախմբերի դեպքում աշխատանքային ստաժ չի պահանջվում, իսկ 1-5-րդ ենթախմբերի համար պահանջվում է աշխատանքային ստաժի և փորձի կոնկրետ չափանիշներ, որոնք ամրագրվում են քաղաքացիական ծառայության համապատասխան պաշտոնների անձնագրերում և որոնց պետք է բավարարի տվյալ պաշտոնին հավակնող քաղաքացին։
Օրենքի 7-րդ հոդվածի համաձայն՝ քաղաքացիական ծառայության պաշտոններն զբաղեցվում են անժամկետ՝ մրցույթի արդյունքով կամ վարկանիշային ցուցակներից կամ փոխադրման կամ կատարողականի գնահատման արդյունքներով կամ վերակազմակերպման և (կամ) կառուցվածքային փոփոխության արդյունքով կամ կադրերի ռեզերվից՝ մինչև սույն օրենքով սահմանված տարիքի լրանալը, և որոշակի ժամկետով՝ ժամկետային աշխատանքային պայմանագրով կամ տեղափոխության հետևանքով կամ գործուղման դեպքում:
Վերոգրյալի հաշվառմամբ ոչ մրցութային կարգով քաղաքացիական ծառայության մասնագիտական պաշտոնների նշանակվելու մասով, հարկ է նկատել, որ գործնականում Հայաստանի Հանրապետության կառավարության 2018 թվականի ապրիլի 12-ի N 451-Ն որոշման հավելվածի 9.1-ին կետով սահմանված նվաճումների հիման վրա պարտադիր զինվորական ծառայության զորակոչից տարկետում ստացած և համապատասխան կրթական ծրագրով ուսումը ավարտած քաղաքացիների՝ քաղաքացիական ծառայության մասնագիտական ենթախմբի պաշտոնի նշանակումը տեղի է ունենալու որոշակի ընթացակարգով: Այսինքն, Նախագծով լրացվող կարգավորմամբ օգտագործվող «ոչ մրցութային կարգով» ձևակերպումը, այնուամենայնիվ ենթադրելու է որոշակի ընթացակարգ, օրինակ՝ դիմում ներկայացրած քաղաքացիների փաստաթղթերի ուսումնասիրություն, ինքնակենսագրականների ուսումնասիրություն: Ուստի, առաջարկում ենք նշյալ ձևակերպման փոխարեն դիտարկել որոշակի պարզեցված ընթացակարգով կամ հարցազրույցի միջոցով քաղաքացիական ծառայության պաշտոնի նշանակելու հնարավորության հարցը:

	Մասամբ է ընդունվել
Նախագծով առաջարկվում է նոր տարկետման համակարգի ներդրման հնարավորություն, որի կիրարկումը ապահովելը ենթադրում է կոնկրետ սահմանված ընթացակարգով վարչարարության իրականացում, հետևաբար կառավարության կողմից ընդունվող ենթաօրենսդրական նորմատիվ իրավական ակտերի կարգավորման առարկան նույնը չի և առանձին որոշումներ ընդունելու անհրաժեշտություն առկա է։
[bookmark: _GoBack]«Քաղաքացիական ծառայության մասին» օրենքում լրացում կատարելու մասին» օրենքի նախագիծը հանվել է շրջանառությունից: 



	3. Նախագծերի փաթեթում առկա են նաև տեխնիկական բնույթի հետևյալ թերությունները․
1) Նախագիծ 1-ի վերնագրում նշված է «ԼՐԱՑՈՒՄՆԵՐ», մինչդեռ,  Նախագիծ 1-ի 2-րդ հոդվածով նախատեսվում է թվով մեկ լրացում կատարել։
2) Նախագիծ 2-ի 1-ին հոդվածի համարը տեքստից անհրաժեշտ է բաժանել միջակետով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 7-րդ մասի կարգավորումը։
3) Նախագիծ 2-ի 1-ին հոդվածից հետո անհրաժեշտ է շտկել հաջորդող հոդվածի համարակալումը։
4) Նախագիծ 2-ի 1-ին հոդվածում «քաղաքացիների» բառն անհրաժեշտ է փոխարինել «քաղաքացիները» բառով։
5) Նախագիծ 2-ի «3-րդ հոդվածում» «օրենքի» բառից հետո անհրաժեշտ է լրացնել «1-ին հոդվածով» բառերը։
	Ընդունվել է

